
 

 

 

ᕕᕝᕗᐃᕆ 11, 2020 

 

ᑖᓂᐅᕐ ᓲᓴᒃ 

ᐃᒃᓯᕙᐅᑕᖅ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᑦ 

P.O. Box 1379, ᐃᖃᓗᐃᑦ, ᓄᓇᕗᑦ  

X0A 0H0 

 

 

ᐅᑉᓗᒃᑯᑦ ᑖᓂᐅᕐ, 

 

ᐱᔾᔪᑎᓕᒃ: ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ ᑭᒃᑯᓕᒫᓂᒃ ᓈᓚᒃᑎᑦᑎᓂᐊᑦ 

ᐃᓱᒪᒃᓴᖅᓯᐅᕈᑎᒋᓗᒋᑦ ᐋᖅᑮᒋᐊᕐᓂᒥᑦ ᐅᓗᑕᒫᑦ ᐱᑕᖅᑕᐅᔪᓐᓇᖅᑐᑦ ᐊᖑᓇᓱᒃᓗᑎᒃ ᐅᑯᓂᖓ 

ᐅᒥᖕᒪᒃᑑᑉ ᑲᓇᖕᓇᖓᓂ ᑐᒃᑐᓂᒃ. 

 

ᓄᓇᕗᑦ ᑐᓐᖓᕕᒃ ᑎᒥᖓᑦ ᖁᔭᓪᓇᒦᖅᑐᑦ ᐅᑯᓂ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ 

ᐱᕕᒃᓴᖃᓚᐅᕐᒪᑕ ᐃᓚᐅᓂᕐᒥᑦ ᑕᒪᑦᓱᒧᖓ ᑲᔪᓯᑎᑕᐅᔪᓄᑦ.   

 

ᐅᖃᐅᓯᑐᐃᓐᓇᐃᑦ: 

 

• ᐅᑯᐊ ᐱᔪᓐᓇᐅᑎᑦ ᐊᒻᒪᓗ ᐃᓄᐃᑦ ᐋᖅᑭᐅᒪᑎᑕᖏᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒥᑦ 

ᑐᓂᓯᔾᔪᑎᓂᒃ ᒪᑯᓄᖓ ᐆᒪᔪᓂᒃ ᓴᐳᒻᒥᓂᕐᒥᑦ. 

 

• ᓄᓇᕗᑦ ᐊᖏᕈᑎᖏᑦ ᓱᓕ ᐃᓕᑕᖅᓯᔪᑦ ᑕᐅᕗᖓ ᓴᖏᓂᖏᔪᓂᒃ ᐱᔪᓐᓇᐅᑎᒃᑯᑦ 

ᓇᖕᒥᓂᖅ−ᒪᓕᒐᒃᓴᓕᐅᕐᓂᕐᒥᑦ ᐅᑯᓄᖓ ᓄᓇᓕᖕᒥ ᐆᒪᔪᓕᕆᔨᐊᓛᑦ ᑲᑎᒪᔨᖏᓐᓄᑦ ᐊᒻᒪᓗ 

ᓄᓇᕗᒥ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᑦ ᑲᑎᒪᔨᖏᑦ (RWOs)  

 

• ᓇᓪᓕᐊᑐᐃᓐᓇᖅ ᐊᔪᖅᑎᑦᑎᔪᑦ ᐃᓱᓕᕝᕕᖃᖅᑎᑦᑎᓪᓗᑎᒃ ᐃᓄᐃᑦ ᑐᒃᑐᒍᓐᓇᕐᓂᖏᓐᓂᒃ 

ᐊᖑᓇᓱᒃᓂᒃᑯᑦ ᑭᓯᐊᓂ ᐃᓕᓯᕝᕕᐅᔪᓐᓇᖅᑐᑦ ᑕᐅᕗᖓ ᐱᔭᕆᐊᖃᖅᐸᑦ ᐊᒃᑐᖅᓯᓂᐊᖅᑎᓪᓗᒋᑦ 

ᓴᐳᒻᒥᕕᐅᔪᓄᑦ ᐊᓐᓇᖅᑐᐃᓂᕐᒥᑦ ᐃᓱᒫᓘᑎᒃᑯᑦ.  

 

• ᑐᑭᐊ ᐱᔾᔪᑎᐅᑉ ᐆᒪᔪᓂᒃ ᓴᐳᒻᒥᓂᕐᒥᑦ, ᐅᕝᕙᓗ ᐱᒪᑐᑦᑎᐊᕐᓂᖅ ᐆᒻᒪᕆᒃᑐᓂᒃ ᐊᒻᒪᓗ 

ᖃᓄᐃᖏᑦᑎᐊᖅᑐᓂᒃ ᐋᓐᓂᐊᖃᕋᑎᒃ ᐆᒪᔪᐃᑦ ᐅᓄᖅᑐᑦ ᐊᔪᖏᑦᑐᖅ ᐊᓐᓇᒃᑐᕈᓐᓇᕐᓗᒋᑦ 

ᐃᓄᐃᑦ ᐊᖑᓇᓱᐊᕐᓂᖏᑦ ᐱᔭᕆᐊᖃᖅᑕᖏᓐᓂᒃ, ᐊᔪᕐᓇᕋᔭᖏᑦᑐᖅ ᐅᑯᐊ ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓕᓯᓗᑎᒃ ᐊᒥᓲᓗᐊᖏᑦᑐᓂᑦ ᐃᓱᓕᕝᕕᖃᖅᑎᑦᑎᓗᑎᒃ 

ᐱᔭᕆᐊᖃᖅᐸᑕ ᐃᓄᐃᑦ ᐊᖑᓇᓱᐊᕐᓂᖏᓐᓄᑦ. ᐃᓄᐃᑦ ᑕᐃᒪᓐᖓᓂᒃ ᑐᑭᓯᐊᔪᑦ − ᐊᒻᒪᓗ 

ᐊᑐᖅᐸᒃᖢᑎᒃ − ᐅᖓᑕᐅᔾᔨᓗᐊᖅᑕᐃᓕᒪᓂᕐᒥᑦ ᐱᒪᑐᒃᖢᑎᒃ ᐊᖑᓇᓱᐊᕐᓂᕐᒥᑦ ᑕᐅᑐᒃᖢᒋᑦ 

ᓴᐳᒻᒥᔾᔪᑎᐅᔪᑦ ᐱᓗᐊᖅᑕᐃᓕᓂᕐᒧᑦ. 

 

• ᓄᓇᕗᓕᒫᒥ, ᓄᓇᓕᑦ−ᐃᓕᖓᔪᑦ ᐆᒪᔪᓕᕆᓂᕐᒧᑦ ᐊᐅᓚᑦᑐᓂᕐᒃᒥᑦ ᐅᓄᖅᓯᕙᓪᓕᐊᔪᑦ 

ᐃᓕᑕᕆᔭᐅᓂᖏᑦ ᐊᐅᓚᑦᑎᓂᕐᒥᑦ ᑐᑭᖃᑦᑎᐊᖅᑐᓂᒃ ᐃᓱᒪᒃᓴᖅᓯᐅᖃᑦᑕᕐᓂᕐᒥᑦ ᐅᑯᐊᑎᒍᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐆᒪᔪᓂᒃ ᐊᐅᓚᑦᑎᓂᕐᒥᑦ ᑲᔪᓯᓂᐅᔪᓂᒃ, 

ᐃᓱᒪᓕᐅᕆᓂᕐᒧᑦ−ᐋᖅᑭᒃᓱᐃᓂᕐᒥᑦ ᐊᒻᒪᓗ ᓴᖅᑭᑎᑦᑎᓂᕐᒥᑦ.  

 

• ᓄᓇᕗᑦ ᑐᓐᖓᕕᒃ ᑎᒥᖓᑦ ᑐᓴᖅᓯᒪᔪᑦ ᐃᓅᓯᓕᕆᓂᕐᒧᑦ ᐱᖅᑯᓯᓕᕆᓂᒃᑯᓪᓗ ᐅᔾᔨᖅᑐᕐᓂᕐᒥᑦ, 

ᖃᐅᔨᓂᑦ ᐊᐅᓚᑎᑕᐅᓂᖏᑦ ᔭᒐᐃᓂᕐᒧᑦ ᐊᒻᒪᓗ ᓂᕿᑲᐃᓐᓇᕆᐊᖃᕐᓂᕐᒧᑦ ᐱᒻᒪᕆᐊᓗᒃᑯᑦ 

ᐊᒻᒪᓗ ᐅᖓᓯᒃᑐᒃᑯᑦ−ᑲᔪᓯᖁᓪᓗᑎᒋᑦ ᐊᒃᑐᖅᓯᓂᖏᑦ ᐃᓄᖕᓂᒃ ᐊᖏᔪᐊᓗᖕᓂᑦ 

ᒥᑭᒃᓕᒋᐊᖅᓯᒍᑎᖃᖅᐸᑕ ᐃᓕᓯᓗᑎᒃ ᐊᑐᖅᑕᐅᓇᔭᖅᑐᓂᒃ. ᐃᒪᓐᓇᐃᑐᐃᓐᓇᕆᐊᖃᕐᒥᔪᑦ 

ᓱᕈᕐᓗᑎᒃ ᑭᒃᑯᓕᒫᑦ ᐅᒃᐱᕆᓚᐅᖅᑕᖏᑦ ᑕᑎᖃᕐᓂᒃᑯᑦ ᑕᒪᐃᓐᓂ ᓄᓇᕗᑦ ᐊᕕᒃᑐᖅᓯᒪᔪᖏᓐᓂ 

ᐊᒻᒪᓗ ᓄᓇᓕᖕᒥ ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑕᒃᑯᑦ ᐃᒪᓐᓇᐃᓯᒪᔪᑦ ᐊᒃᓱᐊᓗᒃ 

ᐱᓇᓱᐊᖅᓯᒪᓪᓗᑎᒃ ᐊᓐᓇᖅᑐᐃᓂᕐᒥᑦ ᐊᑐᓗᐊᖅᑕᐃᓕᒪᓂᒃᑯᑦ ᐆᒪᔪᐃᑦ ᐅᓄᕐᓂᖏᓐᓂᒃ 

ᐃᓕᖓᔪᓂᒃ ᓄᓇᖏᓐᓂ.   

 

• ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᑲᔪᖅᑐᐃᔪᑦ ᐃᓂᒋᔭᖏᓐᓂᒃ ᐅᑯᐊ ᐅᐊᖕᓇᖓᓂ ᕿᑎᕐᒥᐅᑦ 

ᐃᓄᐃᑦ ᐃᑲᔪᑐᐃᖏᑦᑐᑦ ᐅᑯᓂ ᓄᓇᕗᑦ ᒐᕙᒪᒃᑯᖏᑦᑕ ᑐᒃᓯᕋᐅᑎᖏᓐᓂᒃ ᒫᓐᓇᐅᔪᖅ. 

 

ᐅᖃᐅᓯᐅᓪᓚᕆᒃᑐᑦ 

 

ᐃᓄᐃᑦ ᖃᐅᔨᒪᔭᖏᑦᑎᒍᑦ ᐊᒻᒧᒃᐸᓪᓕᐊᔪᑦ ᓈᓴᐅᑎᒃᑯᑦ 2010−ᒥ.  ᑭᓯᐊᓂ, ᐱᑕᓕᒃ 

ᓇᓗᓇᕈᑎᓂᒃ ᓱᓇᐅᓂᖏᓐᓂᒃ ᓈᒪᐅᑎᑦ ᖃᑉᓯᐅᓂᖏᓐᓂᒃ ᑐᒃᑐᐃᑦ. 

 

• ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᑲᔪᖅᑐᐃᔪᑦ ᓴᖅᑭᑎᑕᐅᓂᖏᓐᓂᒃ ᓄᓇᓕᖕᓂ−ᐃᓕᖓᔪᓂᒃ 

ᑐᒃᑐᓕᕆᓂᕐᒧᑦ ᐊᐅᓚᑦᑎᓂᕐᓂᒃ ᐸᕐᓇᐅᑎᒃᑯᑦ ᒪᑯᓄᖓ ᓴᐳᒻᒥᓂᕐᒥᑦ ᐊᓐᓇᒃᑐᐃᓗᓂ ᐅᑯᓂᖓ 

ᐅᒥᖕᒪᑦᑑᑉ ᑐᒃᑐᖏᓐᓂᒃ ᑲᓇᖕᓇᖓᓂ ᓄᓇᕗᑦ. 

 

ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᑲᔪᖅᑐᐃᔪᑦ ᑕᐅᑐᒃᑕᖏᓐᓂᒃ ᐅᑯᐊ ᖁᕐᓗᖅᑐᖅ ᓄᓇᓕᖕᓂ 

ᐆᒪᔪᓕᕆᔨᐊᑦ ᑲᑎᒪᔨᖏᑦᑕ ᐅᑯᐊ ᓄᓇᓕᖕᓂ ᑐᒃᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᖏᓐᓂᒃ 

ᐃᓱᒪᓇᑦᑎᐊᖅᑐᑦ ᐅᐱᓇᖅᑐᒃᑯᑦ, ᓈᒻᒪᒃᑐᑦ ᐃᖢᐊᖅᖢᑎᒃ ᐊᒻᒪᓗ ᐊᔪᖏᑦᑎᐊᖅᑐᑦ ᐊᓯᐊᒍᑦ 

ᐊᐅᓚᑦᑐᓂᕐᒥᑦ ᑭᐅᓗᑎᒃ ᐱᐊᓂᒃᓯᓂᕐᒥᑦ ᓴᐳᒻᒥᓂᕐᒥᑦ ᐊᓐᓇᒃᑐᐃᓂᒃᑯᑦ ᐅᑯᓂᖓ ᐅᒥᖕᒪᒃᑑᑉ 

ᑐᒃᑐᖏᓐᓂᒃ−ᑲᓇᖕᓇᖓᓂ ᑐᒃᑐᐃᑦ ᓄᓇᕗᒥ. 

 

• ᓄᓇᕗᑦ ᑐᓐᖓᕕᒃ ᑎᒥᖓᑦ ᐅᖃᒃᑲᓐᓂᖅᑐᑦ ᐃᓂᒋᔭᖓᓐᓂᑦ ᖁᕐᓗᖅᑑᑉ ᐆᒪᔪᓕᕆᔨᐊᑦ 

ᑲᑎᒪᔨᖏᑦᑕ ᐊᒻᒪᓗ ᐃᓄᐃᑦ ᐃᓛᓐᓂᒃᑯᑦ ᐅᖃᑕᐅᔾᔨᕙᖕᒪᑕ ᐃᓱᓕᕝᕕᖃᖅᑎᑦᑎᓂᕐᒥᑦ 

ᐅᓄᖅᑐᒃᑯᑦ ᐃᓱᓕᕝᕕᖃᖅᖢᑎᒃᓗ ᑭᓯᐊᓂ ᐊᑐᖅᑕᐅᓗᑎᒃ ᑕᒪᕐᒥ ᐊᓯᖏᑦ ᓴᐳᒻᒥᓂᕐᒧᑦ 

ᐊᓐᓇᒃᑐᐃᓂᕐᒧᑦ ᐅᔾᔨᖅᑐᕈᑎᑦ ᐃᓱᓕᑉᐸᑕ ᐊᑐᖅᑕᐅᓂᕐᒧᑦ ᐊᓯᐊᒎᕐᕕᖃᕈᓐᓃᕐᓗᑎᒃᓗ. 

• ᐆᒃᑑᑎ ᐅᓇ, ᐅᑭᐅᖓᓂ 2016, ᓄᓇᑦᓯᐊᑉ ᓵᑑ ᐊᓪᓚᐃᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ 

ᐊᖏᖅᓯᓚᐅᖅᑐᑦ ᓈᒻᒪᒃᓴᖅᖢᑎᒃ ᑐᑭᖏᓐᓂᒃ ᓯᕗᓕᓪᓂᒃ ᓇᖕᒥᓂ−ᒪᓕᒐᒃᓴᓕᐅᕐᓂᕐᒥᑦ 

ᐊᐅᓚᑕᐅᓪᓗᑎᒃ ᐱᒋᐊᖅᑕᐅᓂᖏᑦ ᓄᓇᓕᖕᓂ−ᐃᓕᖓᔪᓄᑦ ᓇᐅᑦᑎᓯᑐᐃᓂᐃᒥᑦ ᐊᒻᒪᓗ 

ᐃᓱᒪᓕᐅᕆᓂᕐᒧᑦ−ᐋᖅᑭᒃᓱᐃᓂᕐᒥᑦ ᐊᐅᓪᓛᑦᑎᐊᖅᑐᑦ ᑐᖓᑎᖏᑦ ᑐᒃᑐᓕᕆᓂᕐᒧᑦ 

ᐊᐅᓚᑦᑎᓂᒃᑯᑦ ᐱᔪᒪᔭᐅᔪᑦ ᐊᑲᐅᓂᐅᓪᓗᑎᒃ ᐅᑯᓄᖓ ᑎᓕᓃ ᐊᓪᓚᐃᑦ ᑐᒃᑐᓄᑦ 

ᐊᓐᓇᒃᑐᕈᑎᒃᓴᓄᑦ ᐸᕐᓇᐅᑎᑦ ᐅᑯᐊᖑᖏᖔᖅᑐᑦ ᒐᕙᒪᒃᑯᑦ−ᐃᓕᓯᖏᓪᓗᑎᒃ ᑰᑕᓂᒃ 

ᑎᑭᐅᑎᓗᑎᒃᓗ ᓴᐳᒻᒥᓂᕐᒥᑦ ᐊᓐᓇᒃᑐᐃᓗᑎᒃ ᐱᔭᕆᐊᖃᖅᑕᖏᑦ ᐅᑯᓄᖓ 

ᐅᒥᖕᒪᒃᑑᑉ−ᑲᓚᖕᓚᒥ ᑐᒃᑐᖏᓐᓂᒃ.  

 

• ᓄᓇᓕᐊᑦ ᐅᓇ ᑰᕐᕕᐅ ᓖᒃ ᐅᓂᒃᑳᓚᐅᕐᒥᔪᑦ ᐅᑯᓄᖓ SRRB ᓄᓇᓕᖕᓂ ᑐᖓᔪᑦ 

ᑐᒃᑐᓕᕆᓂᕐᒧᑦ ᐊᓐᓇᒃᑐᐃᓂᕐᒥᑦ ᓴᐳᒻᒥᔾᔪᑎᒃᓴᓂᒃ ᐸᕐᓇᐅᑎᒃᑯᑦ ᐊᑐᖅᑕᐅᓪᓗᑎᒃ ᑎᐊᓂ 

ᒪᓕᒐᖏᑦᑎᒍᑦ ᐊᒻᒪᓗ ᐃᓕᖅᑯᓯᖏᑦᑐᑦ. ᑲᑎᒪᓂᑦ, ᐊᖅᑭᒃᑕᐅᓯᒪᔪᑦ ᐅᑯᓄᖓ SRRB, ᑐᓂᓯᔪᑦ 

ᑐᑭᓯᓇᑦᑎᐊᖅᑐᓂᒃ ᑕᑯᒃᓴᐅᑎᑦᑎᓪᓗᑎᒃ ᐅᓪᓗᒥᒧᑦ ᓱᓕᓂᖏᓐᓂᒃ ᓄᓇᖃᖅᑳᖅᓯᒪᔪᑦ 

ᐱᔾᔪᓯᖏᓐᓂᒃ ᐃᓅᓯᖏᓐᓂ ᐊᒻᒪᓗ ᖃᐅᔨᒪᓪᓗᓂ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒥᑦ ᐃᓕᖓᔪᑦ 

ᐊᑐᖅᑕᑦ ᑐᖓᑎᓕᑦ ᐊᑯᓐᓂᖏᓐᓂᒃ ᐅᐱᒍᓲᑎᓂᒃᑯᑦ ᐊᒻᒪᓗ ᓄᓇᓕᖕᓂ−ᐋᖅᑭᐅᒪᔪᑦ 

ᓴᖏᓂᖃᖅᑎᑦᑎᖃᑎᒌᒃᓂᐅᔪᓂᒃ ᐊᐅᓚᑦᑎᓂᒃᑯᑦ. 

 

• ᓄᓇᕗᑦ ᑐᓐᖓᕕᒃ ᑎᒥᖓᑦ ᐅᖃᖅᑎᐊᖅᑐᑦ ᑕᒪᓐᓇ ᐊᓐᓇᒃᑐᐃᓂᖅ ᓴᐳᒻᒥᓪᓗᓂ ᐃᓱᒫᓘᑏᑦ 

ᓇᓗᓇᐃᖅᑕᐅᔪᑦ ᐅᑯᓄ ᐅᓄᕐᓂᖏᑦ ᓯᕗᓪᓕᐅᓗᑎᒃ ᐱᓕᕆᐊᖑᔭᕆᐊᓕᑦ ᐊᑐᕐᓗᑎᒃ ᐅᑯᓄᖓ 

ᖁᕐᓗᖅᑐᖅ ᓄᓇᓕᖕᓂ ᐆᒪᔪᓕᕆᔨᐊᓛᑦ ᑲᑎᒪᔨᖏᓐᓄᑦ ᓄᓇᓕᖕᓂ−ᐃᓕᖓᔪᑦ ᑐᖓᔪᑦ 

ᑐᒃᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᐅᓚᔾᔭᒋᐊᖅᑕᐅᓯᒪᔪᑦ, ᒪᓕᒃᖢᒋᑦ ᐅᑯᐊ ᐃᓚᖓᓂ 

ᑎᑎᕋᖅᓯᒪᔪᑦ 5.7.3 ᐅᑯᓇᓂ ᑕᑯᓗᒋᑦ ᓄᓇᕗᑦ ᐊᖏᕈᑎᖏᓐᓂ. 

 

• ᓄᓇᕗᑦ ᑐᓐᖓᕕᒃ ᑎᒥᖓᑦ ᐅᖃᒃᑲᓐᓂᖅᑐᑦ ᓴᖏᔪᒥᑦ ᐅᑯᐊ ᓄᓇᕗᒥ ᐊᖏᕈᑏᑦ ᐅᖃᖅᑐᑦ 

ᓇᓗᓇᐃᖅᓯᓂᒃᑯᑦ ᐅᑯᐊᓗ ᐅᓪᓗᒧᑦ ᐱᑕᖅᑕᐅᔪᓐᓇᖅᑐᑦ ᓂᕿᒃᓴᐅᓪᓗᑎᒃ ᑭᓯᐊᓂ 

ᓱᑲᖓᓕᖅᑎᑦᑎᔪᓐᓇᖅᑐᑦ ᐱᓗᐊᖅᑕᐃᓕᓂᕐᒥᑦ ᐃᓄᐃᑦ ᐊᖑᓇᓱᐊᕐᓂᖏᓐᓂᒃ ᑕᐅᕗᖓ 

ᐱᔭᕆᐊᖃᖅᐸᑦ ᐊᑐᖅᑕᐅᓗᑎᒃ (s. 5.3.3), ᐊᒻᒪᓗ ᐅᑯᐊ NQL ᐊᔪᖅᑐᑦ ᐱᔪᓐᓇᖏᑦᑐᑦ 

ᓈᒻᒪᖏᑦᑐᒃᑯᑦ ᓄᖅᑲᖅᑎᑦᑎᓂᕐᒥᑦ ᐃᓄᐃᑦ ᐊᖑᓇᓱᐊᕐᓂᕐᒧᑦ ᐱᓕᕆᐊᕆᕙᒃᑕᖏᓐᓂᒃ (s. 

5.6.50). 

 

• ᐅᑭᐅᑦ ᑕᓪᓕᒪᑦ ᓈᑎᓪᓗᒋᑦ, ᖁᕐᓗᖅᑐᕐᒥ ᐃᓄᐃᑦ ᐊᖑᓇᓱᒃᖃᑦᑕᖅᓯᒪᔪᑦ ᐅᒥᖕᒪᒃᑑᑉ 

ᑐᒃᑐᖏᓐᓂᒃ−ᑲᓇᖕᓇᖓᓂ ᑐᒃᑐᐃᑦ ᓈᓴᐅᑎᒃᑯᑦ ᐅᓄᕐᓂᖏᑦ ᐊᑖᓃᑦᑐᑦ ᐋᖅᑭᒃᑕᐅᓯᒪᔪᑦ 

ᒪᓕᒃᖢᒋᑦ ᐅᑯᐊ ᖃᐅᑕᒫᑦ ᐊᖑᔭᐅᔪᓐᓇᖅᑐᑦ ᐱᑕᖅᑕᐅᓗᑎᒃ ᓄᓇᖕᒥ.   ᑕᐃᒪᐃᒻᒪᑦ, 

ᒥᑭᒃᓕᒋᐊᖅᑎᑦᑎᓂᖅ ᐅᑯᓇᓂ ᐅᓄᕐᓂᖏᑦ ᐱᑕᖅᑕᐅᔪᓐᓇᖅ ᖃᑕᐅᒫᑦ ᐊᖑᓇᓱᒃᑎᓄᑦ 

ᐃᒪ33ᓐᓇᐃᑐᐃᓐᓇᕆᐊᓕᑦ ᐊᑐᖅᑕᐅᖏᓪᓗᑎᒃ ᐊᖑᓇᓱᖕᓂᖅ ᒫᓐᓇ ᐊᐅᓚᑕᐅᖕᒪᑕ 

ᓄᓇᓕᖕᒥᐅᓄᑦ.  ᑭᓯᐊᓂ, ᐃᓕᓯᓂᖅ ᒥᑭᒃᓕᒋᐊᖅᑎᑦᑎᓂᕐᒥᑦ ᐱᔪᒪᔭᐅᔪᓄᑦ ᓄᓇᓕᖕᓂ 

ᓱᕈᐃᑐᐃᓐᓇᕐᓂᐊᖅᑐᖅ ᒪᑭᒪᓂᖏᓐᓂᒃ ᐊᒻᒪᓗ ᑕᑎᖃᕐᓂᖏᑦ ᑕᒪᑦᓱᒧᖓ ᐊᐅᓚᑦᑎᓂᕐᒧᑦ 

ᐃᓕᖓᔪᓄᑦ.    

 

• ᐊᔾᔨᓴᐃᓐᓇᖓ ᐊᑯᓂᐅᓂᐊᑕ, ᖁᕐᓗᖅᑐᖅ ᐃᓄᐃᑦ ᐊᖑᓇᓱᐊᖅᐸᒃᑐᑦ 

ᐅᒥᖕᒪᒃᑑᑉ−ᑲᓇᖕᓇᖓᓂ ᑐᒃᑐᓂᒃ ᐃᒪᓐᓇ ᐊᖑᑎᑦ−ᐊᕐᓇᐃᑦ ᑭᐳᒃᑕᖅᓗᒋᑦ ᐃᒪ3ᓐᓇ 1.3:1.  

ᑕᒪᓐᓇ ᐃᓚᖓᒍᑦ ᐱᔾᔪᑎᐊᑕ ᐊᔾᔨᒌᖏᓐᓂᖏᑦ ᐅᑭᐅᑉ ᐃᓗᐊᓂ ᐱᔪᒪᓂᖅᓴᐅᕙᖕᓂᖏᑦ 

ᐃᓄᐃᑦ ᐊᖑᓇᓱᐊᕐᓂᖏᑦᑎᒍᑦ. ᐸᖕᓂᑦ ᑭᓯᐊᓂ ᐅᕙᓂ NQL ᑕᐃᒪᐃᒻᒪᑦ ᑭᓯᐊᓂ ᐊᒃᑐᒻᓯᔪᑦ 

ᐊᖑᑕᐅᓂᖏᓐᓂᒃ ᐊᕐᓇᓪᓘᓂᖏᓐᓂᒃ ᓂᕈᐊᕐᓗᑎᒃ ᐃᓱᓕᕝᕕᖃᖅᑎᓪᓗᒋᑦ ᑭᓯᐊᓂᑦᑕᐅᖅ 

ᓱᕈᐃᓇᔭᖅᑐᑦ ᐃᓄᐃᑦ ᐱᖅᑯᓯᖏᓐᓂᒃ ᐊᑐᖃᑦᑕᕐᓂᕐᒥᑦ ᐊᖏᔪᒥᑦ. 

 

• ᐃᓱᒪᒃᑯᑦ ᑎᒍᓪᓗᒋᑦ ᐃᓱᒪᒃᓴᖅᓯᐅᕈᑎᑦ ᓱᓕᓂᖏᓐᓄᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ 

ᐃᑲᔪᖅᑐᐃᔪᑦ ᓈᒻᒪᒃᓴᖏᓐᓂᖏᓐᓂᒃ ᖁᕐᓗᖅᑐᖅ ᐃᓄᖏᑦᑕ ᒥᒃᖠᒋᐊᖅᑎᑦᑎᓂᕐᒥᑦ ᖃᐅᑕᒫᑦ 

ᐱᑕᖅᑕᐅᕙᒃᑐᑦ ᐊᖑᓇᓱᐊᕐᓂᒃᑯᑦ ᐅᕙᓐᖓᑦ 340 ᑎᑭᐅᑎᓗᒍ 107 ᑐᒃᑐᓂᒃ ᐊᒻᒪᓗ 

ᐋᖅᑭᒃᓯᓗᑎᒃ ᐃᒪᓐᓇ ᐊᖑᑎᑦ−ᑭᓯᐊᓂ ᐊᖑᔭᐅᓗᑎᑦ ᐱᑕᖅᑕᐅᓂᒃᑯᑦ ᐅᕙᓂ NQL.   

 

• ᓄᓇᕗᑦ ᑐᓐᖓᕕᒃ ᑎᒥᖓᑦ ᐅᒃᐱᕈᓱᒃᑐᑦ ᑕᒪᒃᑯᐊ ᐃᓅᓯᒃᑯᑦ ᐱᖅᑯᓯᒃᑯᓪᓗᑦ 

ᐅᔾᔨᖅᑐᕆᐊᖃᕐᓂᖅ, ᖃᐅᔨᓴᓂᖏᑦ ᑐᓂᓯᓂᖅ ᐊᓯᒧᑦ, ᔭᒐᐃᓂᖅ ᐊᒻᒪᓗ 

ᓂᕿᑲᐃᓐᓇᕆᐊᖃᕐᓂᖅ ᐃᓱᒪᒃᓴᖅᓯᐅᕈᑕᐅᒋᐊᓕᑦ ᖃᐅᔨᓴᐃᑎᓪᓗᒋᑦ ᐅᑯᓕᖓ 

ᐊᒃᑐᖅᓯᓂᐅᑐᐃᓐᓇᕆᐊᖃᖅᑐᓂᒃ ᐅᑯᐊ ᑐᒃᓯᕋᐅᑎᑦ ᐃᓱᓕᕝᕕᖃᖅᑎᑦᑎᓂᕐᒥᑦ ᐃᓄᐃᑦ 

ᐊᖑᓇᓱᐊᖃᑦᑕᕐᓂᖏᓐᓂᒃ ᐅᒥᖕᒪᒃᑑᑉ−ᑲᓇᖕᓇᒥ ᑐᒃᑐᖏᓐᓂᒃ. 

 

 

ᐋᖅᑭᒃᓱᖅᑕᐅᔪᑦ ᐅᑯᓄᖓ: ᐱᓕᕆᕕᐊᓐᓂᒃ ᐆᒪᔪᓕᕆᔨᒃᑯᑦ ᐊᒻᒪᓗ ᐊᕙᑎᓕᕆᔨᒃᑯᑦ, ᓄᓇᕗᑦ 

ᑐᓐᖓᕕᒃ ᑎᒥᖓᑦ. 

 


